
 
Pou Piblikasyon Imedya: 30/08/2024  GOUVÈNÈ KATHY HOCHUL 

 
 

GOUVÈNÈ HOCHUL ANONSE DISTRIBISYON 20 MILYON BANN TÈS NAN EFÒ 
NEW YORK AP FÈ POU KONBAT KRIZ OPYOYID AK OVÈDOZ  

  
Bann tès pou fentanil ak ksilazin ede anpeche ovèdoz ak sove lavi; kantite lanmò 

nan ovèdoz te diminye nan New York daprè done federal yo  
  

Sesyon fòmasyon sou repons a ovèdoz yo ofri nan Fwa Eta New York la  
  

Eta a pral fè limen moniman yo nan dat 31 out an rekonesans a Jounen 
Entènasyonal Sansibilizasyon kont Ovèdoz  

  
  

Gouvènè Kathy Hochul te anonse jodi a Eta New York depase nivo 20 milyon bann tès 
pou fentanil ak ksilazin nan tout eta a. Efò sa yo ak lòt inisyativ yo gen yon enpak pou 
anpeche ovèdoz, sove lavi, epi abòde kriz opyoyid ak ovèdoz. Gouvènè a te mete 
aksan sou done federal yo te pibliye dènyèman ki te montre kantite lanmò ki lye ak 
ovèdòz yo prevwa nan zòn Eta New York andeyò Vil New York te bese nan 9 pousan 
nan peryòd 12 mwa ki te fini an mas 2024 la parapò ak peryòd 12 mwa anvan an. 
Lanmò yo prevwa ki lye ak ovèdòz nan Vil New York te bese nan 3.1 pousan nan menm 
peryòd la.  
  
"Menm yon sèl lavi ki pèdi akoz yon ovèdoz twòp – epi se yon istwa nou tande twò 
souvan nan New York ak nan peyi a," Gouvènè Hochul te deklare. "Travay nou lwen 
pou l fini, epi n ap kontinye bay resous ak sèvis ki nesesè pou konbat kriz sa a epi ede 
Nouyòkè k ap lite kont adiksyon."  
  
Komisè OASAS, Doktè Chinazo Cunningham te deklare, "Nou konstate gwo siksè 
nan pwogram sa a, ki ap pèmèt nou mete founiti pou sove lavi sa yo a dispozisyon 
Nouyòkè yo. Efò sa a mete aksan sou enpòtans pou genyen yon pakèt resous pou 
rediksyon domaj, ki gen ladan bann tès, naloksòn ak plis ankò, ki disponib pou nenpòt 
moun ki ka bezwen yo, kèlkeswa kote y ap viv."  
  
Komisè Depatman Sante Eta New York la, Doktè James V. McDonald, te 
deklare, "Epidemi ovèdoz opyoyid se yon kriz sante piblik ki te devaste lavi twòp moun. 
Fentanil lan pisan, li tèlman fò, menm yon sèl grenn ka touye. Gen anpil bagay nou ka 
fè ansanm pou nou kontinye fè pwogrè, tankou distribisyon bann tès pou fentanil, 
pandan n ap jeneralize naloksòn ak fasilite aksè ak tretman."  

Eta New York gen pi gwo entèvansyon pou ovèdoz opyoyid nan peyi a. Ane pase, Biwo 
Sèvis ak Sipò pou Adiksyon (Office of Addiction Services and Supports, OASAS) te 
devlope premye pòtay pou fè kòmand sou entènèt nan peyi a, kote nenpòt rezidan nan 
Eta New York ki mande yo ka kòmande kit naloksòn ak bann tès yo. Eta New 
York distribiye Kounye a, plis pase 11.6 milyon bann tès pou fentanil ak plis pase 8.6 
milyon bann tès pou ksilazin, ansanm ak prèske 700,000 kit naloksòn atravè OASAS ak 
Depatman Sante Eta a (Department of Health, DOH). Resous pou sove lavi sa yo 
disponib gratis. Inisyativ OASAS la ogmante pwogram prevansyon ovèdoz opyoyid 
Depatman Sante Eta a, ki te lanse an 2006. Kounye a gen plis pase 1,300 pwogram ki 
anrejistre avèk 5,423 sit ki nan tout Eta a – e 47 nouvo pwogram prevansyon kont 
ovèdoz opyoyid yo te apwouve sèlman an 2024. Lòt mezi eta a pran pou diminye 
kantite ka lanmò nan ovèdoz gen ladan elaji tretman medikaman atravè pwogram 
tretman opyoyid, inite medikaman mobil, tretman nan prizon, ak biprenòfin ki nan bivo 
ba.  
  
Eta New York ofri tou fòmasyon vityèl sou naloksòn ak fòmasyon pou prevansyon kont 
ovèdoz nan kad Inisyativ Edikasyon Klinik Depatman Sante Eta a (Clinical Education 

Initiative, CEI) pou ede manm piblik la konprann ＿ kijan pou yo rekonèt yon ovèdoz, 

pou yo reyaji lè y ap bay naloksòn, ak sa pou yo fè apre yo fin bay naloksòn nan. 
Inisyativ Pwojè COPE atravè OASAS pwopoze tou videyo ki gen enstriksyon sou fason 
pou itilize naloksòn ak bann tès, ansanm ak lòt enfòmasyon sou prevansyon ovèdoz ak 
rediksyon domaj.  
  
Yo ankouraje moun k ap patisipe nan Gran Fwa Eta New York la pou vizite estann 
OASAS ak DOH yo. Nan Jounen Entènasyonal Sansibilizasyon kont Ovèdoz, nan dat 
31 out, yo bay kit naloksòn gratis ak fòmasyon nan kyòsk OASAS ki nan Bilding Syans 
ak Endistri yo pandan jounen an. Anplis de sa, Kamal Bherwani, yon rezidan nan Long 
Island ki te pèdi pitit gason l nan yon ovèdoz, ap prezan depi 10 am jiska 1 pm pou 
montre yon nouvo jwèt videyo li konsevwa pou edike moun pou yo rekonèt siy yon 
ovèdoz ak itilize naloksòn. Kit naloksòn gratis ak fòmasyon yo disponib tou jiska 3 
septanm sou kyòsk DOH, ki chita nan bilding Syans ak Teknoloji. Chèche tou kanpay 
Safer Choices.  
  
OASAS sipèvize youn nan pi gwo sistèm sèvis èd pou adiksyon nan peyi a ak anviwon 
1,700 pwogram prevansyon, tretman, ak rekiperasyon k ap desèvi plis pase 731,000 
moun chak ane. Sa gen ladan l operasyon dirèk 12 Sant Tretman kont Adiksyon kote 
doktè, enfimyè ak anplwaye klinik yo bay anviwon 8,000 moun pa ane sèvis pou pasyan 
ki entène ak sèvis rezidansyèl.  
  
Nan dat 31 out, plizyè moniman ak pon atravè Eta New York pral klere avèk koulè 
vyolèt ak ajan an rekonesans ak Jounen Entènasyonal Sansibilizasyon kont Ovèdoz.  
  
Moniman ak pon sa yo pral klere ak koulè vyolèt ak ajan:  
  

 One World Trade Center  

 Pon Gouvènè Mario M. Cuomo (Governor Mario M. Cuomo Bridge)  
 Pon Kosciuszko (Kosciuszko Bridge)  
 Batiman SUNY H. Carl McCall lan  
 Batiman Edikasyon Eta a (State Education Building)  
 Batiman Alfred E. Smith State Office (Alfred E. Smith State Office 

Building) la  
 Empire State Plaza  
 Chit Nyagara (Niagara Falls)  
 Pòtay Entènasyonal Ayewopò Albany (Albany International Airport 

Gateway)  
 MTA LIRR - East End Gateway nan Penn Station  
 Pon Flotan nan Fairport (Fairport Lift Bridge) sou Kanal Erie a  
 Moynihan Train Hall  
 Pak Eta Istorik Walkway Over the Hudson  

  
  
Nouyòkè yo ki gen difikilte avèk yon adiksyon, oswa yon pwòch ki gen difikilte, ka jwenn 
èd ak lespwa lè yo rele liy telefòn gratis Eta, ‘HOPEline’ 24 èdtan, 7 jou pa semèn nan 
1-877-8-HOPENY (1-877-846-7369) oswa lè ou voye tèks HOPENY (Kòd Kout 
467369).  
  
Si oumenm, oswa yon pwòch ou, te eksperimante obstak nan asirans ki gen rapò ak 
tretman oswa bezwen pou ede depoze yon apèl pou yon reklamasyon yo te refize, 
kontakte liy èd CHAMP an pa telefòn nan 888-614-5400 oswa pa imèl 
nan ombuds@oasas.ny.gov.  
  
  

###  
  
  

Lòt nouvèl disponib sou sit www.governor.ny.gov 
Eta New York | Chanm Egzekitif | press.office@exec.ny.gov | 518.474.8418  

Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 
 

ANILE ENSKRIPSYON OU 

